
Balearesdarrak ere berez iz-

kuntza nai dute eskoletan jarri 
Palma de Mallorca'n. iraillaren 

27'an bildu ziran. Balearesetako Di-

putazioaren etxean, probintziako er-

riburu ta kultura bazkunen zuzen-

dariak, beren izkuntzaren alderako 

eskariak Madrilgo Gobernuari adi-

tzera emateko. Idazki luze bat bial-

du dute Gobernura. Ministerio de 

Educación y Ciencia dalakoaren ize-

nera. Idazki orretan adierazten du-

te: 

Balearesko ugarte aietan katalan 
izkuntza berezi bat mintzatzen du-
tela XIII-garren mendean kristau 
errekonkistan sartu zana. Literatura 
aberatsa omen du (Erdi Aroko Ra-
mon Llull filosofua zalarik sortzai-
lle) eta gaurkotasunez ornitua Mi-
guel Costa y Llobera, Juan Alcover, 
Miguel de los Santos Olivier, Lo-
renzo Riber eta beste zenbait kul-
turazale aundik landua. 

Beren izkuntza jakitzean, fran-
tses eta italiarrekin ain senidetasun 
urbila dutelarik, bertako semeeri as-
ko laguntzen omen die gaiñerako 
izkuntza ikasteko, gaztelera jakitzea 
ukatzeke. Eta, diote, askoz ere obe 
litzakeala beren izkuntzaren ikaske-
ta agozkoa bakarrik ez izatea, bai-
zik eskoletan irakatsia lenengo eta 
bigarrengo mailletan gutxienik, ber-
tako kultura eta izakerari begirapen 
obea izateko, orain arte ez baidute 
ortarako eskubide ofizialik. 

Eskoletan gurasoen izkuntza ez 
irakastea pedagojiaren kontrako de-
rizkiela diote, zeren, UNESCO'ko 
teknikoak agiriz azaldu zutenez, 
guraso izkuntza beti agertu bear li-
tzake aurren irakasketako oiñarri-
tzat; eta kulturaren aurkakoa da be-
ren izkuntzan analfabeto izango di-
ran eukazioz baliatzea, beren lite-
raturan izan dituzten lanak ezagu-
tzera ez baidu laguntzen, bakoitzak 
norperaren erriko kultura lenengo 
ikasi bearrezkoa izanik. 

Espaiñiako zenbait Unibersidade-
etoka Filosofia y Letras sailletan 
ontzat artua izanik katalan izkun-
tza, bere egintza auleriz gutxitua 
arkituko da aurrez ikasleak ez ba-
dakite lenengo mailletako formazio-
rik, lenengo ta bigarrengo ikastaro 
mailletan ofizialki jarri ezik. Goiko 
ikastaroetarako oiñarriak bear dira, 
oiñarri oiek gabe, injinieru ikastera 
aritmetikaren lau erregla fundamen-
tuzkoak bakarrik jakinda joatea be-
zela omen da. 

Gaiñera, beren idazki orretan dio-
te, izenpetzen dutenak oso pozik 
ikusi omen dute Estadu Batuen (EE. 
UU.) agindua California'ko eskole-
tan obligazioz españolezko irakas-
ketak jartzea aurren eskoletan. 
Oraintxu eman omen dute Ipar-ame-
riketako agintariak mandatu ori, ta 
ori omen da buruz eta zintzo joka-
tzea. Ta, beren aldetik ere, peda-
gojiari, ta kulturiari begiratuaz, jo-
kaera berdiña nai omen dute balea-
resko ikastoletan katalana izkuntz 
errejionala ofizialki jarriaz. 

Adiarezten duten guzia, beren 

probintziako millakak personen sen-

tiera ta naia omen da. Ta, errazoi 

orrek bultzaturik, eskatzen omen 

die Ministru jaunari katalan izkun-

tza eskola, istituto ta gaiñerako ko-

lejioetan. balearestarrentzat obliga-

ziozko jartzea. 

Txalogarria benetan balearestar-

ren jokera au. Ez da gutxi eskatzen 

dutena. Artuko genduke... Emotera 

ere beartzen gaituzte ta... 

Orain erantzun zai daude Balea-

res'ko Diputazioan. 

Ikusten danez, euskaldunok eus-

kerari iltzen utziko bagenioke ere, 

Espaiñiako izkuntza prolema ez da 

emen bukatzen. Munduko erriak. 

berez dijoaz geruago ta ar-eman es-

tuagoetara. Gaur, Europa'ko edozein 

erritan. Inglaterran, Alemanian edo 

Errusian izan ezik, goimaillako ja-

kintzetan sakonki estudiatuko ba-

da, tekniku ta zietifikuak bearturik 

daude bilinguistak izatera, beartu-

rik iru nazio oietako izkuntza bat 

ikastera, ta bigarren maillako fran-

tsesa, suekoa, espaiñola edo italia-

rra. Irugarren maillako izkuntzen 

artean ditugu Europako erririk geie-

nak. 

Beraz, gauzak ortara ikusita, bear-

tuak gaude bi edo iru izkuntza ja-

kitzera. Zer obe guziok alkarri bi-

zitzen laguntzea baño? Guziok al-

kar errespetatzea iñor menderatze-

ra beartu gabe, uste degu, bidezko 

bakarra dala. 

